
Modern state and prospects of high-speed passenger train movement on 

the railways of Uzbekistan 
 

R.Sh. Bozorov1 a , S.B. Sattorov1 b, Sh.U. Saidivaliev1 c, D.Sh. Boboev d,  

Z.V. Ergasheva 1 e 

1Tashkent state transport university, Tashkent, Uzbekistan 

 

Abstract: This article analyzes the existing technology of moving trains of various categories on high-speed 

highways, as well as the current state and prospects for the organization of high-speed train traffic on the 

railways of the Republic. The main usage indicators of the Uzbekistan-Khovos section, where there are 

different types of train traffic, were analyzed, the times of freight trains at intermediate stations in order 

to pass high-speed passenger trains and the total number of stops were determined. 
Keywords: High speed, freight train, dwell time, number of stops, usage figures, section speed, technical speed 

 

 

O‘zbekiston temir yo‘llarida yuqori tezlikdagi yo‘lovchi poezdlari 

harakatini taskil etishning zamonaviy holati va istiqbollari 
 

Bozorov R.Sh.1 a, Sattorov S.B. 1 b, Saidivaliyev Sh.U. 1 c, Boboev D.Sh. 1 d,  

Ergasheva Z.V. 1 e 

1Toshkent davlat transport universiteti, Toshkent, O‘zbekiston 

 

Annotatsiya: Ushbu maqolada yuqori tezlikdagi magistrallarda turli toifadagi poezdlarni o‘tkazishning mavjud 

texnologiyasi shuningdek, Respublika temir yo‘llarida yuqori tezlikdagi poezdlar harakatini tashkil 

etishning hozirgi holati va istiqbollari tahlil qilingan. Turli toifadagi poezdlar harakati mavjud bo‘lgan 

“O‘zbekiston-Xovos” uchastkasining asosiy foydalanish ko‘rsatkichlari tahlil qilindi, yuk poezdlarini 

yuqori tezlikdagi yo‘lovchi poedlarini o‘tkazib yuborish maqsadida oraliq stansiyalarida turish vaqtlari 

va umumiy to‘xtab turishlar soni aniqlab olindi. 

Kalit so‘zlar: Yuqori tezlik, yuk poezdi, turish vaqti, to‘xtab turishlar soni, foydalanish ko‘rsatkichlari, uchastka tezlik, 

texnik tezlik 

1. Kirish 

Respublikamizning turistik salohiyati va jozibadorligini 

oshirish bo‘yicha qo‘llanilayotgan chora-tadbirlar natijasida 

2022 yilda xorijdan sayyohlik maqsadida tashrif buyurgan 

turistlar soni 2021 yilga nisbatan 3,1 marta ortgan 

shuningdek, turizm xizmatlari eksporti 2021 yilda 422,1 

mln. AQSh dollarini tashkil etgan bo‘lsa, 2022 yilda bu 

ko‘rsatkich 1,6101 mlrd. AQSh dollariga yetgan. Kelgusida 

sayyohlar sonini 20 mln.gacha yetkazish ko‘zda tutilmoqda. 

Ularni respublikamizning ko‘hna turizm ob’ektlariga yuqori 

darajadagi servis xizmatlarini ko‘rsatgan holda yetib 

borishini ta’minlash maqsadida tezyurar va yuqori tezlikdagi 

yo‘lovchi poezdlari qatnovi ko‘lamini kengaytirish 

yuzasidan ko‘plab sa’y-harakatlar amalga oshirilishini 

taqozo etadi. Xususan, 2022-2026 yillarga mo‘ljallangan 

Yangi O‘zbekistonning taraqqiyot strategiyasida barcha 

transport turlarini uzviy bog‘lagan holda yagona transport 

tizimini rivojlantirish, shaharlararo va shahar atrofi temir 

 
a  https://orcid.org/0000-0001-8655-0764 
b  https://orcid.org/0000-0001-7273-0449 
c  https://orcid.org/0000-0002-4461-4093 
d  https://orcid.org/0000-0003-0785-2209 
e  https://orcid.org/0000-0003-1651-0892 

yo‘l qatnovlari jozibadorligini oshirish, shuningdek temir 

yo‘l infratuzilmasini elektrlashtirish darajasini 60 foizga 

yetkazish orqali temir yo‘l transportini jadal rivojlantirish 

maqsad sifatida belgilab qo‘yildi [1]. Yaqin kelajakda 

tezyurar va yuqori tezlikdagi yo‘lovchi poezdlari qatnovi 

ko‘lamining kengayishi temir yo‘llarda rekonstruktiv 

tadbirlarni amalga oshirish, qo‘shimcha yo‘llarni qurish va 

ularni elektrlashtirish ehtiyojini yuzaga keltiradi. Ungacha 

bo‘lgan davrda esa yuqori tezlikdagi magistrallarida mavjud 

texnik va texnologik imkoniyatlardan to‘liq foydalangan 

holda poezdlar harakatini samarali tashkil etish 

texnologiyalarini ishlab chiqish va amalga tatbiq qilish 

maqsadga muvofiq. 

 

 

 

https://orcid.org/0009-0007-2900-0046
https://orcid.org/0000-0001-9457-255X
https://orcid.org/0000-0001-9457-255X
https://orcid.org/0000-0001-9457-255X

2. Adabiyotlar tahlili va 
metodologiyasi 

 

Hozirgi kunda “O‘zbekiston temir yo‘llari” AJ temir 

yo‘l tarmog‘ining umumiy uzunligi 7500 km atrofida, 

bundan 3528,1 kmdan ortiq yo‘llar elektrlashtirilgan. 731,9 

km (10 %) uzunlikdagi yo‘llarda 160 km/soatgacha, 243,5 

km (3 %) uzunlikdagi yo‘llarda esa 250 km/soatgacha 

tezlikda poezdlarning harakatlanishi imkoniyati yaratilgan 

(1-rasm). Bu yo‘llarda tezyurar “Sharq”, “Nasaf” va yuqori 

tezlikdagi “Afrosiyob” elektrpoezdlar harakatlanmoqda [1-

3]. 

Respublikamizda 2011 yilda “Afrosiyob” yuqori 

tezlikdagi yo‘lovchi poezdlari harakati avval Toshkent-

Samarqand yo‘nalishida, keyinchalik Toshkent-Buxoro va 

Toshkent-Qarshi yo‘nalishlarida yo‘lga qo‘yilgan. Yaqin 

kelajakda Buxoro-Miskin va Urganch-Xiva yangi temir yo‘l 

uchastkalarini elektrlashtirish ishlari to‘liq yakuniga 

yetgach, bu poezdlar sonini 10 tadan ziyodga oshirish 

mo‘ljallangan. 

 
1-rasm. “O‘TY” AJ temir yo‘l tarmog‘ida belgilangan 

harakat tezliklari ulushi 

Umuman olganda, har hafta respublika temir yo‘l 

vokzallaridan 84 juft yo‘lovchi poezdlari harakatlanadi. 

Yuqori tezlikdagi yo‘lovchi poezdlaridan tashqari uzoqqa 

qatnovchi, mahalliy va shahar atrofi yo‘lovchi poezdlari 

quyidagi yo‘nalishlarda harakatlanmoqda: Toshkent-

Termiz, Toshkent-Xiva, Toshkent-Shovot, Qumqo‘rg‘on-

Sariosiyo, Toshkent-Buxoro, Toshkent-Qo‘ng‘irot, 

Toshkent-Andijon, Andijon-Buxoro, Andijon-Xiva, 

Andijon-Termiz va h.k. [2]. 

“O‘TY” AJning biznes rejasiga asosan oxirgi to‘rt yil 

mobaynida temir yo‘l transporti orqali tashilgan yo‘lovchilar 

soni va jo‘natilgan yuklar miqdori quyidagicha bo‘ldi  

(2- va 3-rasmlar).

 

2-rasm. Temir yo‘l transporti orqali tashilgan yo‘lovchilar soni 

 
3-rasm. Temir yo‘l transporti orqali jo‘natilgan yuklar miqdori 

Yuqori tezlikdagi yo‘lovchi va yuk poezdlari sonining 

hamda yo‘lovchi poezdlari tezligining ortish sharoitida turli 

toifadagi poezdlarning mavjud uchastkalardan samarali 

o‘tkazish vazifasi dolzarb hisoblanadi. “O‘TY” AJda 

yo‘lovchi poezdlarining harakatlanish tezligi bo‘yicha 

uchastkalar turli toifalarga ajratilgan. Xususan, O‘zbekiston 

Respublikasi temir yo‘llaridan texnikaviy foydalanish 

Qoidalariga muvofiq temir yo‘l uchastkalari quyidagi 

turlarga ajratilgan: 

- 140 km/soatgacha tezlikda-oddiy temir yo‘llar; 

- 141 dan 160 gacha va 161 dan 200 km/soatgacha 

oraliqdagi tezliklarda - tezyurar magistrallar;  

- 201-250 km/soat oraliqdagi tezliklarda - yuqori 

tezlikdagi magistrallar. 

Yuqori tezlikdagi yo‘lovchi poezdlari harakatini tashkil 

etishda jahon tajribasiga asosan temir yo‘l magistrallari 

quyidagicha tasniflangan (4-rasm) [1-5]: 

Tezyurar va yuqori tezlikdagi yo‘lovchi 

poyezdlar harakati tashkil etiladigan temir 

yo‘l magistrallarining tasnifi 

Maxsuslashtirilmagan 

aralash harakat mavjud 

temir yo‘l magistrallari

Maxsuslashtirilgan temir 

yo‘l magistrallari

Yuqori 

tezlikdagi temir 

yo‘l magistrallari

Tezyurar temir 

yo‘l magistrallari
Tezyurar temir 

yo‘l magistrallari

 
4-rasm. Tezyurar va yuqori tezlikdagi yo‘lovchi poezdlari harakati tashkil etiladigan temir yo‘l magistrallarining 

tasnifi 

Respublika temir yo‘llarida maxsuslashtirilmagan temir 

yo‘l magistrallarida yuqori tezlikdagi yo‘lovchi, tezyurar va 

yuk poezdlari aralash tartibda harakati tashkil etilgan. 

Yuqori tezlikdagi yo‘lovchi poezdlari harakatining dastlabki 

yillarida bu tizimdan foydalanish maqsadga muvofiq, 

shuningdek kelgusida yuqori tezlikdagi yo‘lovchi poezdlar 

sonining ortib borishi natijasida temir yo‘l uchastkalarining 

foydalanish ko‘rsatkichlariga salbiy ta’sirlar yuzaga keladi. 

Buni inobatga olib, turli toifadagi poezdlar harakatini tashkil 

etishda temir yo‘l uchastkalaridan foydalanish 

ko‘rsatkichlarining mavjud holati o‘rganildi. 

Temir yo‘ldan foydalanish ko‘rsatkichlari yuqori 

tezlikdagi “Afrosiyob” elektr poezdlari qatnovi ko‘lamiga 

bevosita bog‘liq. “O‘TY” AJda yuqori tezlikdagi yo‘lovchi 

poezdlari tomonidan amalga oshirilgan reyslar sonining 

yillar kesimidagi tahlili (5-rasm) shuni ko‘rsatdiki, bu 

ko‘rsatkich 2023 yilning dastlabki 9 oyi davrida 2021 yilga 

nisbatan qariyb 55,8 % o‘sgan. 

 
5-rasm. “O‘TY” AJda yuqori tezlikdagi “Afrosiyob” elektr poezdlari reyslari sonining o‘zgarish dinamikasi 

Yuqori tezlikdagi “Afrosiyob” elektr poezdlari reyslari 

sonining ortishi, shuningdek poezdlar harakatini “Toshkent 

– Samarqand – Qarshi–Shahrisabz, Toshkent – Samarqand – 

Buxoro uchastkalari umumiy foydalanishdagi temir 

yo‘llarda yuqori tezlikdagi elektr poezdlariga xizmat 

ko‘rsatish va qatnovini tashkil etish tartibi to‘g‘risida”gi 

Yo‘riqnoma [4] talablari asosida tashkil qilinishi temir 

yo‘ldan foydalanish ko‘rsatkichlariga salbiy ta’sir etmoqda. 

Jumladan Yo‘riqnomaning 29, 44- bandlariga asosan 

“Afrosiyob” elektr poezdlarini kirib kelishidan 30 daqiqa 

oldin stansiyadagi barcha manevr ishlari va olinadigan 

birliklarning yo‘l bo‘ylab boshqa harakatlari to‘xtatilishi, 

shuningdek ikki yo‘lli peregonlarda drezina, ishchi, xo‘jalik 

va yuk poezdlarining “Afrosiyob” elektr poezdlari bilan 

kesishuvi ta’qiqlanishi belgilab qo‘yilgan. 2011-2023 yillar 

oralig‘ida bajarilgan poezdlar harakati grafiklarining tahlili 

shuni ko‘rsatdiki, yuqori tezlikdagi “Afrosiyob” elektr 

poezdlarini o‘tkazish boshqa toifadagi poezdlarning ko‘plab 

miqdorda bekor turib qolishlarini yuzaga keltirdi. Jumladan, 

2011-2016 yillar oralig‘ida yuk poezdlarini yuqori tezlikdagi 

yo‘lovchi poezdlarini o‘tkazib yuborish maqsadida bir 

kunlik jami to‘xtab turishlari soni o‘rtacha   tani va har bir 

to‘xtash mobaynida turish vaqti   soatni tashkil etdi. 2017-

2020 yillar oralig‘ida esa to‘xtab turishlar soni   tani, har bir 

to‘xtash mobaynida turish vaqti esa   soatni tashkil etgan. 

2021 yildan hozirgi kunga qadar to‘xtab turishlar soni   tani, 

har bir to‘xtash mobaynida turish vaqti o‘rtacha   soatni 

tashkil etdi (6-rasm).

6-rasm. Yuqori tezlikdagi “Afrosiyob” elektr poezdlarini o‘tkazish mobaynida yuk poezdlarining kunlik o‘rtacha 

to‘xtab turishlari soni va davomiyligi

3. Natija va muhokama 

Tahlillar ko‘rsatdiki, o‘rganilgan davrda yuqori 

tezlikdagi “Afrosiyob” elektr poezdlari sonining 1 juftdan 6 

juftgacha o‘zgarishi natijasida kun davomida yuk 

poezdlarining to‘xtab turishlari sonini 3,5 marta, har bir 

to‘xtab turish  vaqtining 3 marotabagacha ortishi yuzaga 

keldi. Bu borada “O‘TY” AJning tig‘iz sharoitlarda faoliyat 

yuritayotgan ikki yo‘lli “O‘zbekiston-Xovos” 

uchastkasining foydalanish ko‘rsatkichlari tahlil qilindi (7-

8-rasmlar). Ushbu uchastkada qatnovchi yuqori tezlikdagi 

“Afrosiyob” elektr poezdlari sonining ortishi hamda ularni 

o‘tkazish mobaynida Yo‘riqnoma [4] ga muvofiq boshqa 

toifadaga poezdlarning harakati ta’qiqlanishi natijasida yuk 

poezdlarining oraliq stansiyalarida bekor turish vaqti 2023 

yilning yanvar-sentyabr oylarida 2009 yilga nisbatan 193,5 

% ga ortgan. Buning natijasida yuk poezdlarining uchastka 

tezligi 27,5 % ga, texnik tezligi 14% ga va lokomotivlar 

unumdorligi 13 % ga kamaygan.  

 

7-rasm. “O‘zbekiston-Xovos” temir yo‘l uchastkasining asosiy foydalanish ko‘rsatkichlari 

 
8-rasm. “O‘zbekiston-Xovos” temir yo‘l uchastkasi asosiy foydalanish ko‘rsatkichlarining 2009 yilga nisbatan 

o‘zgarish dinamikasi 

Yaqin istiqbolda yuqori tezlikdagi yo‘lovchi hamda 

shahar atrof poezdlari sonining ortishi ko‘zda tutilgan. 

Jumladan, “O‘TY” AJ va Italiyaning “Arsenale Group” 

kompaniyalari o‘rtasida imzolangan memarandumga ko‘ra, 

2026 yildan boshlab Toshkent-Samarqand-Buxoro-Xiva 

yo‘nalishida “lyuks” sinfidagi tezyurar turistik poezdlar 

harakati yo‘lga qo‘yiladi, shuningdek 2023-2026 yillar 

davrida “O‘TY” AJ faoliyatini tubdan isloh qilish doirasida 

Janubiy Koreyaning “Hyundai Rotem” kompaniyasidan 6 ta 

yuqori tezlikda harakatlanuvchi va Chexiyaning “Skoda 

Transportation” kompaniyasidan 30 ta tezyurar elektr 

poezdlar harakatini yo‘lga qo‘yish rejalashtirilgan [5-14]. 

Buni e’tiborga olgan holda, shuningdek rekonstruktiv va 

qayta qurish tadbirlarining katta hajmda kapital mablag‘lar 

va ularni amalga oshirish uchun uzoq muddat talab etilishini 

hisobga olib, turli toifadagi poezdlarning aralash harakati 

mavjud yuqori tezlikdagi magistrallarda yo‘lovchi 

poezdlarning yuk poezdlari harakatiga salbiy ta’sirini 

minimallashtirish, temir yo‘l uchastkalarining mavjud 

o‘tkazuvchanlik qobiliyatidan oqilona foydalanish, ish 

ko‘rsatkichlarini yaxshilash, pirovard natijada yo‘lovchilar 

va yuklarni o‘z manzillariga vaqtida yetkazib berish, sifatli 

servis xizmatlarini ko‘rsatish imkonini beruvchi tashkiliy-

texnik chora-tadbirlar hamda ilg‘or texnologiyalarni ishlab 

chiqish va tatbiq etish zarurati yuzaga keladi. Buning uchun 

yuqori tezlikdagi magistrallarda poezdlar harakatini tashkil 

etish bo‘yicha ilg‘or davlatlarning tajribasi hamda bu borada 

mahalliy va xorijiy olimlarning tadqiqotlari tahlilini amalga 

oshirish maqsadga muvofiq. 

Yuqori tezlikdagi magistrallarda turli toifadagi poezdlar 

harakatini tashkil etish bo‘yicha xorijiy ish tajribasi, 

mahalliy va xorijiy ilmiy ishlar tahlili asosida SWOT - tahlili 

amalga oshirildi (1-jadval).   

1-jadval 

Yuqori tezlikdagi magistrallardan turli toifadagi poezdlarni o‘tkazish texnologiyasining SWOT-tahlili 

KUCHLI TOMONLARI 

(STRENGHTS): S 

KUCHSIZ TOMONLARI (WEAKNESSES): W 

1) Texnik va texnologik imkoniyatlarning mavjudligi; 

2) Ilmiy izlanishlar va chet el amaliy tajribasida ijobiy 

natijalarning mavjudligi; 

3) Yuqori tezlikdagi yo‘lovchi poezdlari uchun alohida 

magistralni qurish mablag‘larini tejash; 

4) Magistralning poezd o‘tkazish qobiliyatidan samarali 

foydalanish; 

5) Temir yo‘ldan foydalanish ko‘rsatkichlarini yaxshilash. 

1) Yuqori tezlikdagi yo‘lovchi poezdlari sonining ortishi bilan 

magistralning yuk poezdlarini o‘tkazish qobiliyatining 

pasayishi; 

2) Yuk poezdlarining texnik va oraliq stansiyalarda ortiqcha 

turishlari tufayli tirbandliklarning yuzaga kelishi; 

3) Yuk poezdlarining harakati tufayli yo‘lovchi poezdlar 

tezligiga cheklovlarning mavjudligi; 

4) Yuqori tezlikdagi yo‘lovchi poezdi bilan peregonda 

kesishish ehtimoli bo‘lgan yuk poezdi tarkibini alohida tanlash 

zarurati; 

5) Yuqori tezlikdagi yo‘lovchi poezdlari soniga muvofiq 

ravishda stansiyalarning texnologik jarayonlariga tezkor 

o‘zgartirishlar kiritilishi zarurati. 

IMKONIYATLAR  

(OPPORTUNITIES): O 

TAHDIDLAR  

(THREATS): T 

1) Peregonlarda yuqori tezlikdagi yo‘lovchi va yuk 

poezdlarining to‘xtovsiz kesishuvini tashkil etish; 

2) Temir yo‘l infratuzilmasini saqlashning integratsiyalashgan 

tizimini yaratish; 

3) Stansiyalarning yo‘lovchi, yuk tizimi qurilma va 

inshootlarini kompleks rivojlantirish; 

4) Mavjud temir yo‘llar orqali qisqa muddatlarda  yuqori 

tezlikdagi yo‘lovchi poezdlar harakati qamrovini kengaytirish; 

5) Yuqori tezlikdagi yo‘lovchi poezdlari harakatini xavfsiz 

tashkil etish bo‘yicha  personalning amaliy tajribasini boyitish. 

1) Yo‘lovchilarni tashish bo‘yicha transportning boshqa turlari 

bilan raqobatning kuchayishi; 

2) Yuqori tezlikdagi yo‘lovchi poezdlari sonining ortishi bilan 

yuklarni yetkazib berish muddatining uzayishi; 

3) Poezdlar harakatini tashkil etuvchilar hamda lokomotiv 

brigadalariga psixologik bosimning ortishi; 

4) Temir yo‘l infratuzilmasi yuklamasining ortishi; 

5) Temir yo‘l transporti texnik va texnologik taraqqiyotining 

ortda qolishi. 

SWOT tahlilga ko‘ra yuqori tezlikdagi yo‘lovchi va yuk 

poezdlarini o‘tkazish texnologiyasining barcha kuchli va 

kuchsiz tomonlari o‘rganib chiqildi. “O‘TY” AJning 

amaldagi texnik-texnologik sharoitlarida yuqori tezlikdagi 

magistrallarda turli toifadagi poezdlarning o‘zaro xavfsiz 

kesishuvini amalga oshirish imkoniyatining mavjudligi 

aniqlandi. Bunga asosan, yuqori tezlikdagi magistrallarning 

turli toifadagi poezdlar aralash tartibda harakati tashkil 

etiladigan ikki yo‘lli uchastkalarida yuk poezdlarini 

to‘xtatmasdan o‘tkazish texnologiyasini qo‘llash maqsadida 

quyidagi masalalarni yechish zaruriyati yuzaga keladi. 

Xususan, turli toifadagi poezdlar harakatini ikki yo‘lli 

uchastkalarda tashkil etish usullarini hamda ular atrofida 

hosil bo‘ladigan turbulent havo oqimi tabiatini o‘rganish, 

yuqori tezlikdagi yo‘lovchi va yuk poezdlarini xavfsiz 

kesishuv shartlarini murakkab sharoitlar uchun aniqlash, 

poezdlarning o‘zaro kesishuv jarayonidagi kinematik 

parametrlarini hisoblash, shuningdek poezdlarning o‘zaro 

kesishuvi natijasida hosil bo‘ladigan maksimal aerodinamik 

bosim qiymatining bir qancha omillarga bog‘liqlik empirik 

ifodasini topish zarur. Ilmiy izlanishlar natijalariga ko‘ra 

qo‘shni yo‘llarda harakatlanuvchi tarkiblarning 

turg‘unligiga ko‘ndalang yo‘nalishdagi aerodinamik bosim 

va kuch miqdorlari salbiy ta’sir etadi va ularning cho‘qqisi 

poezdlar bosh qismida yuzaga keladi (9-10-rasmlar).   



Journal of Transport               ISSN: 2181-2438               Volume:1|Issue:3|2024 
 

 

 113 September, 2024 

https://t.me/tdtuilmiynashrlar Research, Innovation, Results 
 

 

9-rasm. Qarama-qarshi harakatlanayotgan yuqori tezlikdagi poezdlar kesishganidagi aerodinamik bosim modeli 

10-rasm. Yuqori tezlikdagi poezd bosh qismi atrofidagi bosim impulsi tabiati

Shu maqsadda poezdlar o‘zaro kesishuvi natijasida hosil 

bo‘ladigan va ularning turg‘unligiga salbiy ta’sir etuvchi 

maksimal aerodinamik bosim ifodasini bir qancha omillarga 

bog‘liqlik empirik ifodasini topish lozim, ya’ni 

𝑃 = 𝑃⟨𝑉,  𝑦,  𝑧, 𝐴,  𝑘,  𝜌,  𝑞⟩ ,  (1) 

bunda: 𝑉 −  poezdlarning harakatlanish tezligi, km/soat; 

    𝑦,  𝑧 − qo‘shni yo‘l o‘qlari orasidagi masofa va oz 

yo‘nalishidagi balandlik, m; 

       𝐴 − kuzatuvchi va o‘tkinchi poezd eni uzunligi, m; 

       𝑘 −  poezdlarning geometrik tuzilishiga (bosh 

qismining tuzilishiga) bog‘liq bo‘lgan aerodinamik 

koeffitsient; 

      𝜌 − havoning me’yoriy haroratdagi zichligi, kg/m3; 

      𝑞 − boshqa o‘zgaruvchilar. 

Poezdlar atrofida hosil bo‘ladigan aerodiamik bosim 

cho‘qqisining analitik hisoblash funksiyasini topishda 

jahonda mavjud ifodalar tahlili va “O‘TY” AJda mavjud 

poezdlar uchun eksperimental tadqiqotlarni amlaga oshirish 

talab etiladi. Eksperimental tadqiqotlar yordamida 

poezdlarning o‘zaro kesishuvi jarayonida hosil bo‘ladigan 

aerodinamik bosim miqdori hamda havo oqimi tezligini 

nafaqat oy yo‘nalishida, balki har bir yo‘nalish bo‘yicha 

aniqlash va ularning umumiy qiymatini hisoblash zarur. Shu 

maqsadda turli toifadagi poezdlarning to‘xtashsiz kesishuvi 

jarayonidagi eksperimental tadqiqotlar amalga oshirish 

uchun ularning o‘zaro kesishuv jarayonining davomiylik 

vaqti hisoblab olindi (11-rasm): 

11-rasm. Turli toifadagi poezdlarning o‘zaro kesishuvi jarayonida aerodinamik ta’sirlarni o‘rganish bo‘yicha 

eksperimental tadqiqotlarni o‘tkazishda uskunalarni joylashtirish tartibi

bunda: 𝑡𝑚𝑖𝑛 poezdlarni kesishuv jarayoni 

davomiyligining eng kichik miqdori, s; 

𝑡𝑚𝑎𝑥 poezdlarni kesishuv jarayoni davomiyligining eng 

katta miqdori, s; 

𝑥1,  𝑥2, 𝑥3,  𝑥4 − poezdlarni ma’lum vaqt onidagi old va 

ort qismining koordinatalari, m; 

𝑣ℎ𝑖𝑔ℎ−𝑠𝑝𝑒𝑒𝑑(𝑦𝑢𝑞𝑜𝑟𝑖𝑡𝑒𝑧𝑙𝑖𝑘)
𝑚𝑎𝑥 , 𝑣ℎ𝑖𝑔ℎ−𝑠𝑝𝑒𝑒𝑑(𝑦𝑢𝑞𝑜𝑟𝑖𝑡𝑒𝑧𝑙𝑖𝑘)

𝑚𝑖𝑛  

yuqori tezlikdagi yo‘lovchi poezdining maksimal (230) va 

minimal (130) harakatlanish tezligi, km/soat; 

𝑣𝑓𝑟𝑒𝑖𝑔ℎ𝑡(𝑦𝑢𝑘)
𝑚𝑎𝑥 , 𝑣𝑓𝑟𝑒𝑖𝑔ℎ𝑡(𝑦𝑢𝑘)

𝑚𝑖𝑛  yuk poezdining maksimal 

(70) va minimal (25) harakatlanish tezligi, km/soat; 

𝑙1,  𝑙2 − mos ravishda yuqori tezlikdagi yo‘lovchi 

(183) va yuk poezdlarining (815) uzunligi, m. 

4. Xulosa 

Yuqoridagi ifodaga asosan xulosa qilish mumkinki, turli 

toifadagi poezdlar o‘zaro kesishuv jarayonining davomiyligi 

poezdlar tezligiga bog‘liq ravishda 12 sekunddan 23,2 

sekundgacha oraliqda bo‘lar ekan. Demak shu davr 

oralig‘ida aerodinamik bosim miqdorining va havo oqimi 

tezligi miqdorining o‘zgarish dinamikasini o‘rganish 

maqsadga muvofiq. 

Qo‘shni yo‘llarda harakatlanuvchi tarkiblarning o‘zaro 

aerodinamik ta’sirining tabiati nafaqat ularning tezligiga, 

balki ularning turiga, harakatlanish yo‘nalishiga bog‘liq 

bo‘lishini va (1)-ifodani aniqlash natijalariga tayanib 

ularning xavfsiz kesishuv shart-sharoitlarini nazariy jihatdan 

aniqlanishi shuningdek, turli toifadagi poezdlarni o‘zaro 

kesishuv jarayonidagi turbulent havo oqimi tezligi natijasida 

harakat birliklari turg‘unligiga ta’sir etadigan bosim 

impulslarini modellashtrish maqsadga muvofiqdir. Keyingi 

tadqiqotlarda poezdlar o‘zaro kesishuv jarayonini 

modellashtirish uchun ANSYS Fluent Flow (CFX) va 

SolidWorks Flow simulation universal paket dasturlaridan 

foydalaniladi va eksperimetal tadqiqotlarni amalga 

oshirishda 3D Axis ultrasonic anemometer uskunalaridan 

foydalanib poezdlar xavfsiz kesishuv tezliklari chegarasi 

belgilab beriladi. 

